
METALL QOTISHMALARNING ASOSIY SINFIGA KIRUVCHI OQ CHO‘YAN, 

KULRANG CHO‘YANLARNING TASNIFI VAULARNING  PAYVANDLASH TAHLILI  

 

Malikov Sardorbek Abdunosir o‘g‘li  

 NamMQI, stajyor-o‘qituvchi 

 

Annotatsiya: Mazkur maqolada cho’yan qotishmalarni strukturalari ularni 

tarkibiy tuzilishlari va ularni payvandlash usullari haqida fikr yuritilgan. Maqolaning 

asosiy mazmuni cho‘yan qotishmalarni payvandlashdagi qiyinchiliklarni bartaraf 

etishga mo‘ljallangan. 

Kalit so’zlar: Cho‘yan, payvandlash, qotishma, temir, uglerod, oddiy cho‘yan, 

kulrang cho‘yan, quymakorlik, sementit, grafit, harorat, mo‘rtlik, bolg‘alanuvchanlik, 

qizdirib payvandlash, sovuqlayin payvandlash. 

Аннотация: В данной статье рассмотрено строение чугунных сплавов, их 

композиционный состав и способы сварки. Основное содержание статьи 

призвано устранить трудности при сварке чугунных сплавов. 

Ключевые слова: Чугун, сварка, сплав, железо, углерод, обыкновенный чугун, 

серый чугун, литье, цементит, графит, температура, хрупкость, ковкость, 

термосварка, холодная сварка. 

Abstract: This article discusses the structure of cast iron alloys, their compositional 

structure and their welding methods. The main content of the article is intended to 

eliminate difficulties in welding cast iron alloys. 

Keywords: Cast iron, welding, alloy, iron, carbon, ordinary cast iron, gray cast iron, 

casting, cementite, graphite, temperature, brittleness, ductility, heat welding, cold 

welding. 

 

Temir uglerodli qotishmalarning uglerod miqdori 2,14 % dan ortiq va  

6.67 % bo‘lgan qotishmalar cho‘yan deb ataladi. Oddiy cho‘yan temir uglerod 

kremniyli qotishmalarni tashkil etadi. Uning tarkibida uglerod miqdori 2,5% dan 

4%gacha, kremniy 1%dan 5%gacha,turli miqdorlarda marganets, va fosfor, ayrim 

hollarda bir nechta maxsus legirlangan elementlar (nikel, xrom,molibden vanadiy, 

titan) dan tashkil topgan. Cho‘yan po’latga nisbatan ancha arzon material hisoblanadi, 

yaxshi quymakorlik xususiyatiga ega shu jihatlari bilan mashinasozlikda keng 

qo‘llaniladi. Qotishmalarda uglerod miqdoriga qarab cho‘yanni quyidagi turlarga 

ajratiladi: 

1) oq cho‘yan; 

2) kulrang cho‘yan; 

3) bolg‘alanuvchi cho‘yan; 

4) o‘ta mustahkam cho‘yan. 

Cho‘yan tuzilishi, fizik va mexanik xususiyati uning sovish tezligiga va kimyoviy 

tarkibiga bog‘liq. Bir xil kimyoviy tarkibi va boshqa teng sharoitlarda ham sovish 

https://hozir.org/1-mavzu--kirish-payvandlash-turlarining-tasnifi-reja-payvandla.html

tezligi yuqoriligi, cho‘yanda sementit hosil bo‘lishiga olib keladi, ya’ni oq cho‘yan hosil 

bo‘ladi. Sekin sovishi aksincha grafit holatida uglerod ajralishig olib keladi. buning 

oqibatida kulrang cho‘yan hosil bo‘ladi.Cho‘yanning hamma aralashmalari sementit 

ta’siriga qarab ikki guruhga ajratiladi: 

1.grafit hosil qiluvchi 

2.karbid hosil qiluvchi, ya’ni grafit ajralishini sekinlashtiruvchi Kremniy 

grafitlovchi aralashma hisoblanadi. Kremniy miqdori 4,5% dan ortiq bo‘lsa, amaliy 

jihatdan hamma uglerod grafit ko‘rinishida ajraladi. Oltingugurt yengil eruvchi 

evtektika hosil qiladi va faol karbid hosil qiluvchi hisoblanadi, bu esa o‘z navbatida 

cho‘yanni mo‘rtligini oshiradi. Shuning uchun cho‘yanda oltingugurt miqdori qat’iy 

chegaralarda (0,15%dan ko‘p emas) bo‘ladi. Marganets cho‘yanda oltingugurt 

miqdorini pasaytiradi. Cho‘yanda marganets miqdori 0,8%gacha bo‘lsa grafitizator 

sifatida ta’sir etadi, 1%dan yuqori bo‘lsa kuchsiz karbid hosil qiluvchi sifatida ta’sir 

etadi, keying marganets miqdori oshib borishi, karbid hosil qiluvchilik ta’sirini 

oshiradi. Fosfor erigan cho‘yanni oquvchanlik xususiyatini ta’minlaydi va cho‘yan 

qattiqligi va mo‘rtligini oshiruvchi murakkab fosfid evtektikani hosil qiladi. Oq 

cho‘yanda uglerodning deyarli hammasi sementit shaklida bog‘langan holatda bo‘ladi. 

Bunday cho‘yanning singan joyi och kulrang tusda bo‘lib, u juda qattiq va mexanik 

ishlab bo‘lmaydi va shuning uchun ham detallar tayyorlashda qo‘llanilmaydi, faqat 

qayta ishlab po‘lat olinadi. 

 
1-rasm Evtetik oq cho‘yan strukturasi 

Kulrang cho‘yan singan yerida qoramtir kulrang rangda bo‘lib, yumshoq va 

asboblar bilan yaxshi ishlanadi. Shuning uchun ham mashinasozlikda keng ko‘lamda 

ishlatiladi. Kulrang cho‘yanning erish harorati 1100-1200°C. Cho‘yanda uglerod 

qanchalik ko‘p bo‘lsa, erish harorati shunchalik past bo‘ladi. Kulrang cho‘yandagi 

uglerodning ko‘p qismi asosiy qotishma donalari orasida bir tekisda joylashgan grafit 

ko‘rinishida bo‘ladi. kulrang cho‘yanda oq cho‘yanga qaraganda kremniy ko‘p, 

marganets esa kam bo‘ladi. 

a) b)                           c) 

2-rasm. Bolg’alanuvchan cho‘yanning struktura tashkil etuvchilari: a-perlitgrafit; 

b-perlit-ferrit-grafit; c)-ferrit-grafit 

Kulrang cho‘yanning taxminiy tarkibi: 3-3,6% uglerod, 1,6-2,5% kremniy, 0,5-1% 

marganets, 0,05-0,12% oltingugurt, 0,1-0,8% fosfor. Bolg‘alanuvchan cho‘yan mexanik 

xossalariga ko‘ra cho‘yan bilan po‘lat orasida oraliq holatni egallaydi, kulrang 

cho‘yandan ancha qovushqoqligi va unchalik mo‘rt bo‘lmasligi bilan farq qiladi. 

Bolg‘alanuvchan cho‘yandan detallar tayyorlash uchun avvalo ular oq cho‘yandan 

quyib olinadi, keyin termik ishlanadi. Masalan: 800-850°C haroratda qumda uzoq vaqt 

yumshatiladi. Bunda erkin uglerod sof temir kristallari orasida alohida-alohida 

to‘plangan uyumlar tariqasida joylashgan yumaloq shakldagi mayda zarrachalar 

ko‘rinishida ajralib chiqadi. 900-950 °C dan ortiq haroratda uglerod sementitga o‘tadi 

va detal bolg‘alanuvchan cho‘yan xossalarini yo‘qotadi. Shuning uchun ham detallarni 

payvandlab bo‘lgandan keyin payvand chokda hamda chok yaqinidagi hududda 

bolg‘alanuvchan cho‘yanga hos dastlabki strukturani hosil qilish uchun uni yana to‘la 

davrda termik ishlashga to‘g‘ri keladi. 

Legirlangan cho‘yan  Alohida xossalarga ega, kislotaga chidamli, zarb 

yuklamalarda nihoyatda mustahkamdir. Cho‘yan xromnikel bilan legirlanishi 

natijasida ana shunday xossali bo‘lib qoladi. 

Modifikatorli cho‘yan Kovshdagi yoki (vagranka novi) maxsus xossa berishda 

qo‘llaniladigan pechdagi suyuq cho‘yanga modifikator deb ataladigan maxsus 

qo‘shilmalar, ya’ni silikokalsiy, ferrosilitsiy, silialyuminiy va boshqalarni qo‘shib 

kulrang cho‘yandan olinadi. Qo‘shiladigan modifikatorlar miqdori 0,1-1,5% dan 

oshmaydi. Bunda suyuq cho‘yan harorati 1400°C dan kam bo‘lmasligi kerak. 

Modifikatsiyalashda cho‘yan tarkibi qariyb o‘zgarmaydi, lekin grafit donalari mayda 

plastina, ozgina uyurilgan ko‘rinishda bo‘lib qoladi va bir-biridan alohida alohida 

joylashadi. Buning natijasida cho‘yanning strukturasi bir jinsli, zich bo‘ladi, 

mustahkamligi ortadi, yeyilishga ko‘proq qarshilik ko‘rsatadigan va korroziyaga 

chidamli bo‘ladi. O‘ta mustahkam cho‘yanlar shar shaklidagi grafitdan iborat. Bunga 

suyuq cho‘yanga 1400°C haroratda sof magniy yoki uning mis hamda ferrosilitsiy 

qotishmalarini qo‘shib, so‘ngra silikokalsiy yoki ferrosilitsiy bilan modifikatsiyalab 

erishiladi. 

https://hozir.org/kimyo-kafedrasi-himoyaga-tavsiya-etildi.html

Qattiqlik cho‘yanning muhim tavsifi hisoblanadi. u legirlovchi aralashmalar 

tuzilishiga va grafit qo‘shimchalarining o‘lchamlariga bog‘liq. Ferritli cho‘yanlar eng 

kam qattiqlikka ega, ularda xususan hamma uglerod bo‘sh holatda bo‘ladi. 

Cho‘yanni payvandlash usulini tanlashda quyidagi xususiyatlarini hisobga olish 

kerak: 

1) cho‘yanni yuqori mo‘rtligi notekis qizishi va sovishi natijasida payvandlash 

jarayonida darzlar paydo bo‘lishi mumkin; 

2)sovish tezligi ortib borishi chok atrofi hududi oqish qatlam hosil qiladi va uning 

keying mexanik ishlov berishi qiyinlashadi; 

3)suyuq vannada kuchli gaz hosil qilinishi payvand chokni teshikli bo‘lishiga olib 

keladi; 

4) cho‘yanni yuqori oquvchanligi uni payvand vannada ushlanib turishini 

qiyinlashtiradi (pastki payvandlash usulidan tashqari); 

5) payvandlashda kremniy oksidlanadi, kremniy oksidlari payvand metalga 

nisbatan erish harorati yuqori shu sababli payvandlash jarayoni qiyinlashadi. 

Uzoq vaqt yuqori haroratda ishlaydigan cho‘yan detallar uncha payvandlanmaydi. 

Buning sababi yuqori harorat ta’sirida (300-400 °C va undan yuqori) bo‘lgan uglerod 

va kremniy oksidlanadi va cho‘yan o‘ta mo‘rt holatga keladi. Cho‘yan tarkibidagi 

oksidlangan uglerod va kremniy sababli u yonuvchan deb ataladi. Hamda uzoq muddat 

yog‘ va kerosin bilan tutashib ishlovchi cho‘yanlar ham qiyin payvandlanadi. Bu 

holatda cho‘yan xuddi yog‘ va kerosinlarni o‘ziga yutib payvandlash paytida yonib 

gazlar hosil qiladi, bu gazlar esa payvand chokda g‘ovaklar hosil bo‘lishiga olib keladi. 

Cho‘yan payvandlashning ikki usuli mavjud: 

Cho‘yanni sovuqlayin payvandlash-bunda buyumni oldindan qizdirmasdan 

payvandlanadi. 

Cho‘yanni qizdirib payvandlash bunda buyumni payvandlashdan oldin qizdirib, 

hamda payvandlash vaqtida qizdirilib (600-700 °C gacha) boriladigan jarayonga 

aytiladi. Bunday jarayon payvand vanna metali va chok atrofi hududini sovish tezligini 

kamaytiradi, bu esa o‘z o‘rnida chok metalining butunlay grafitlanishiga olib keladi va 

chok atrofi hududida oqarish yo‘qoladi, hamda payvandlash kuchlanishlar paydo 

bo‘lishiga yo‘l qo‘ymaydi. Cho‘yan buyumni 250-400°C gacha qizdirishdan maqsad 

payvandlash kuchlanishini va sovish tezligini kamaytirishi buning oqibatida 

cho‘yanning asos metali strukturasi plastikligini yanada oshirishdir, bunday jarayonni 

ko‘pincha yarim issiq payvandlash deyiladi. Sovuqlayin payvandlash usuli kam 

xarajatlar talab etadi. Bundan tashqari bu usulda payvandlashda chok metalining 

kimyoviy tarkibini katta chegaralarda o‘zgartirish mumkin. Lekin sovuq cho‘yan 

yuzasiga valik tekkizilganda, issiqlik tez yo‘qolishi sababli oqish hududlar hosil bo‘ladi, 

metal choki esa qattiq va mo‘rt bo‘ladi. 

Amalda ko‘pincha, cho‘yan quymalarda uchraydigan nuqsonlar (darzlar, 

g‘ovakliklar va boshqalar) ni tuzatishda, shuningdek, tamirlash ishlarida 

payvandlashdan foydalaniladi. Odatda, cho‘yanlar tarkibida 2,6-3,6 % uglerod bo‘lishi, 

https://hozir.org/ii-kategoriyali-istemolchilarning-elektr-taminotida-uzilish-bo.html
https://hozir.org/ii-kategoriyali-istemolchilarning-elektr-taminotida-uzilish-bo.html
https://hozir.org/1-mashq-u-yerda-sozini-oz-ichiga-olgan-gaplarni-tarjima-qiling.html
https://hozir.org/1-mavzu--kirish-payvandlash-turlarining-tasnifi-reja-payvandla.html

qotishmaning po‘latga nisbatan mo‘rtligi, qizdirilganda xossalarining keskin 

yomonlashishi sababli payvandlashda ayrim qiyinchiliklar tug‘iladi. Jumladan, payvand 

chokning oq cho‘yan strukturasiga ega bo‘lishi kesib ishlashni qiyinlashtirsa, katta 

ichki zo‘riqish kuchlarining hosil bo‘lishi darzlar paydo bo‘lishiga olib kelishi mumkin. 

Yuqorida qayd etilgan qiyinchiliklarga qaramay, cho‘yanlarni gaz alangasida elektrik 

yoy yordamida, elektrik-shlak usulida payvandlash mumkin. Payvandlanadigan 

buyumning shakliga, o‘lchamlariga qarab amalda kutilgan puxtalik talablariga ko‘ra 

payvandlash usuli va texnologiyasi belgilangan. 

Qizdirib payvandlash. Bu usulda buyumlardan payvandlashdan avval pechlarda 

ular 200-600°C gacha (to‘la yoki qisman) bir tekis qizdirib olinadi. Payvandlashdan 

avval buyumni qizdirib olishdan asosiy maqsad uning sovish tezligini kamaytirishdir. 

Bu usulda payvandlangan buyumning chok puxtaligi asosiy metall puxtaligidan past 

bo‘lmay, yaxshi kesib ishlanadigan bo‘ladi. Cho‘yanlarni payvandlashdan avval 

buyumning nuqsonli joylarini kesib tashlash, chetlari qalinligiga ko‘ra ayrim 

tayyorgarlik o‘tgach (grafit plastinkalari bilan, suyuq shishada qorilgan qum bilan 

qoplanadi), zaruriy haroratgacha qizdirib keyin chokbop simlar yoki cho‘yan (ko‘mir) 

elektrodlar bilan payvandlanadi. 

Sovuqlayin payvandlash. Payvandlangandan so‘ng mexanikaviy ishlovga 

berilmaydigan yirik cho‘yan buyumlar, bolg‘alarning staninalari, turbinalar 

korpuslarini tamirlashda bu usuldan foydalaniladi. Cho‘yan buyumlarni sovuqlayin 

elektrik yoy yordamida payvandlash po‘lat, monel-metall (misning nikelli qotishmasi) 

elektrodlar, elektrod tutamlari va maxsus qoplamali po‘lat va cho‘yan sterjenlardan 

tayyorlangan elektrodlar bilan olib boriladi. Kam uglerodli po‘lat elektrodlar bilan 

cho‘yan buyumlarni sovuqlayin payvandlashda asosiy metall bilan suyuqlantirib 

quyiladigan metallni mustahkam birikma berishi uchun uning chetlariga shaxmat 

tartibida po‘lat shpilkalar burib qo‘yib, keyin oldiniga shpilkalar, so‘ngra qisqa 

uchastkalar bo‘yicha chok kertimi payvandlanadi. Shuni qayd etish kerakki, monel-

metall elektrodlar bilan payvandlashda chok sifatli, yaxshi mexanikaviy kesib 

ishlanadigan bo‘ladi. xulosa o‘rnida aytganda cho’yanlarni payvandlash po’lat 

qotishmalarni payvandlashga nisbatan ancha murakkab jarayon hisoblanadi. 

